
بەرهەمی هونەریمان لە تاراوگە 
لاوازە، هۆكارەكەیشی ئەوەیە كە لە 

نیشتمانی رەسەنی خۆمان ناژین

هونەرمەند سیروان عوسمان:

هەڤپەیڤین/ كامەران حاجی ئەلیاس

هونەرمەند »سیروان عوسمان« یەكێكە لەو هونەرمەندانەی كە جێ پەنجەی لە نێو هونەری دراما و شانۆی 
كوردیدا دیارە، ئەو دەستپێكی كاری هونەریی خۆی بە گۆرانی دەسپێكرد، بەڵام سەركەوتوو نەبوو، بۆیە رووی 
لە هونەری شانۆ و دراما كرد و توانی لەم بوارەشدا ئەسپی خۆی تاو بدات، سیروان عوسمان ساڵانێكە خۆی 
و خێزانەكەی خزمەت بە هونەری كوردی دەكەن، لەو كاتەی دراما و شانۆی كوردی ساڵانی هەشتاكان بە 
سەردەمی زێڕین ناوزەند دەكرێت، تائێستا زیاتر لە بواری درامای تەلەفزیۆنی كاری كردوە، بۆ رێزگرتن لەو 

خزمەتە هونەرییە و بۆ زیاتر ئاشنابوون بە كار و چالاكییەكانی »سیروان عوسمان«، گۆڤاری گوڵان ئەم 
هەڤپەیڤینەی لەگەڵیدا ئەنجام دا.

* ئایـــا ژیانـــی هونەریتـــان چـــۆن دەســـتپێكرد و 
ســـەرەتای كاری هونەریتـــان چـــۆن بـــوو؟ 

بـــۆ  - دەســـتپێكی كاری هونەریـــم دەگەڕێتـــەوە 
بەگۆرانـــی  كۆمبـــارس  وەك  كـــە   1975 ســـاڵی 
دەســـتم پێكـــرد، بـــەڵام دواتـــر زانیـــم لـــەم بـــوارەدا 
ـــە  ـــی ســـاڵی 1978وات ـــم ســـەركەوتووبم، لەكۆتای ناتوان
نواندنـــدا  بـــواری  لـــە  ســـاڵی  هـــەژدە  لەتەمەنـــی 
ـــە تیپێكـــی  ـــە ل ـــەم بەرهەمیـــش ك ـــرد، یەك بەشـــداریم ك
باوەڕپێكـــراو لـــە شـــانۆگەری )چیرۆكەكانـــی مـــام 
ســـمایل( بەشـــدار بـــووم، تاكـــو ئێســـتاش لـــە كاری 

هونـــەری دانەبـــڕاوم .
یونـــس(  )ســـەعدون  هونەرمەنـــد  خانـــەوادەی   *

تاچەنـــد لـــەكاری هونـــەری هاوكارتـــان بـــوون؟ 
یونـــس(  - مامۆســـتای هونەرمەنـــد )ســـەعدون 
یەكـــەم هونەرمەنـــد بـــوو كـــە پێـــی گوتـــم دواڕۆژێكـــی 
ـــە، تاكـــە مامۆســـتامە كـــە  ـــەری چاوەڕێت ـــی هون جوان

لـــە پێگەیاندنـــم شـــانازیی پێـــوە بكـــەم.
* زیاتر لە شانۆ، یان دراما خۆت دەبینیتەوە؟

ـــەڵام  ـــە، ب ـــەك تەرازودای ـــوار لەی ـــەردوو ب ـــن ه - بۆم
ــە لـــە  ــاوە كـ ــان بـــۆم رەخسـ ــر دراوەتـــێ، یـ ــوارم زیاتـ بـ
درامـــا زیاتـــر دەركـــەوم، ئـــەو زەوق و خۆشـــییەی لـــە 
ـــاخ و  ـــە ن ـــن شـــێوە ل ـــە جوانتری شـــانۆدا وەرمگرتبـــێ، ب

دەروونـــدا چەقیـــوە.
* لەســـاڵانی هەشـــتاكان كاری هونـــەری )شـــانۆ 

ودرامـــا( كاری زۆر بـــاش دەكـــران، ئایـــا لەگـــەڵ 
ــت؟  ــان دەكەیـ ــۆن بەرواردیـ ــتا چـ ــی ئێسـ كارەكانـ

خۆشەویســـتە  و  هـــاوڕێ  لـــە  زۆر  لەوانەیـــە   -
ــان  ــەن، یـ ــە نەكـ ــەو وەڵامـ ــەز بـ ــان حـ هونەرمەندەكانمـ
ـــت،  ـــە زەمەنێكـــی بەســـەرچوو دەكەی ـــاس ل ـــۆ ب ـــن ت بڵێ
بـــەڵام بڕواتـــان هەبـــێ، بـــەراورد ناكـــرێ، ســـاڵانی 
هەشـــتاكان لەگـــەل ئەمڕۆمـــان لـــە تـــەواوی بـــوارەكان، 
داهێنـــان، نوانـــدن، دەرهێنـــەر، تێكســـت، ئێكسســـوار، 
هەموویشـــی  لـــە  دیكەیـــش  ئەوانـــی  و  دیكـــۆرات 
گرنگتـــر خۆشەویســـتی و یەكڕیـــزی و دڵســـۆزیی 
هونەرمەنـــدان بـــەراورد ناكرێـــت، بـــە هیـــچ شـــێوەیەك 
نێوانمـــان  جیاوازیـــی  بـــە  هەســـتمان  كەســـێكمان 

نەدەكـــرد و بـــۆ خزمەتـــی هونـــەر شـــەو و رۆژمـــان 
نەبـــوو، هەربۆیەشـــە هەشـــتاكانی ئێمـــە بـــە چەرخـــی 
ــم  ــزو خۆشەویستیشـ ــەك رێـ ــن، دونیایـ ــن ناودەبرێـ زێڕیـ
بـــۆ تـــەواوی بەرهەمـــە هونەرییەكانـــی دوای راپەڕیـــن 

ــتییە. ــرد راسـ ــم كـ ــەوەی باسـ ــەڵام ئـ ــە، بـ هەیـ
ــە دەرەوەی وڵاتیـــت، ئەنجامدانـــی  ــە لـ * ماوەیەكـ
چـــۆن  كوردســـتان  بـــە  بـــەراورد  هونـــەری  كاری 

دەبینیـــت؟
- ئێمـــەی بەرهەمـــی هونەریمـــان لەتاراوگـــە لاوازە، 
هۆكاریـــش ئەوەیـــە كـــە لـــە نیشـــتمانی رەســـەنی خۆمـــان 
ناژیـــن و هەریەكەمـــان ســـەرقاڵی كاری رۆژانەیـــن 
و كەوتووینەتـــە ئـــەم شـــار و ئـــەو شـــار، ناتوانیـــن 

تیـــپ دامەزرێنیـــن و هەتاســـەر بەیەكـــەوە بمێنیـــن و 
دەســـت بـــەكاری هونـــەری بكەیـــن، بـــەڵام ئەگـــەر مـــن 
ئەودەرفەتـــەی بـــۆم رەخســـابێت، درێغیـــم لـــێ نەكـــردووە 
ــە  ــا لـ ــردووە، هەروەهـ ــداریم كـ ــانۆ بەشـ ــواری شـ و لەبـ
ســـاڵی 1997 تاكـــو ســـاڵی 2000 كـــە رادیـــۆی 
دامەزرابـــوو،  كـــوردی  بەشـــی  هانۆڤـــەر  شـــاری 
ــەی  ــەر هەفتـ ــوو، هـ ــەعاتمان هەبـ ــەك سـ ــە یـ هەفتانـ
ــاوكار  بابەتێكـــم دەنووســـی و وەك پێشكەشـــكاریش هـ
ـــووم، ئەگـــەر وەك هونـــەری ئەوروپاشـــتان مەبەســـتە،  ب
ئـــەوا جارێـــك زۆر زووە خۆمـــان بێنینـــە ریـــزی نمایـــش 
و دەرهێنـــان و سەربەســـت لـــە هەڵبژاردنـــی بابـــەت 
و نوانـــدن و جـــل پۆشـــین و رووناكـــی و ئەوانـــی 
دیكـــەش، چونكـــە لێـــرە كـــەس پابەنـــد نییـــە بـــە نەریـــت 
ــۆ  ــن بـ ــە خەڵـــك كەلێـ ــەن و فڵانـ ــە لایـ ــەر فڵانـ و لەبـ

نمایـــش و دەرهێنـــان دروســـت بكـــەن.
* لـــە ئێســـتادا هونـــەری شـــانۆ و درامـــای كـــوردی 

لـــە چ ئاســـتێكدا دەبینیـــت؟
- كاری پوخـــت و جـــوان نمایـــش كـــراوە، بـــەڵام 
لەبـــەر خراپیـــی كارە لاوازەكان یانیـــش بڵێـــم لەبـــەر 
ـــە، بەرهەمە  رشـــتنی پـــارە زەبەلاحەكانـــی پێـــش 2014 ـ
جوانەكانیـــش بـــە ئاگـــری بەرهەمـــی لاواز و گیرفـــان 
بازرگانـــە هونەرمەنـــدەكان  لـــە  پڕكردنـــی هەنـــدێ 
ســـووتاون، كێشـــەی هـــەرە ســـەرەكیی ئێمـــەی كـــورد 
دەقـــە، نووســـینی بابەتـــی پەیوەســـت بـــە شـــانۆ و 

ـــە  ـــان ب ـــەی بەرهەمەكانم ـــەش زۆرین ـــە، هەربۆی درامای
ـــەم بابـــەت و ئـــەو دیمـــەن  كەلێنـــی زەقـــی ناهونـــەری ل
پڕدەكرێنـــەوە، دەكرێـــت بڵێیـــن نووســـەری شـــانۆ و 

ــە. ــگار كەمـ ــان ئێجـ درامامـ
ـــە  ـــدەی هۆگـــری درامـــا دۆبلاژەكان ـــەر ئەوەن * بین
ئەوەنـــدە هۆگـــری درامـــای كـــوردی نییـــە، ئایـــا 

هۆكارەكـــەی بۆچـــی دەگەڕێتـــەوە؟
ــری كارە  ــە هۆگـ ــە كـ ــە نییـ ــەری ئێمـ ــەوە بینـ - ئـ
دۆبلاژكـــراوە بیانییەكانـــن، بەڵكـــو تەلەفزیۆنەكانـــن 
ئەوەیـــان بەســـەرماندا ســـەپاندووە، زیاتـــر 146 كەناڵـــی 
كـــوردی هەیـــە، نازانـــم چـــۆن رێـــگا بـــەو هەمـــوو 
كەناڵـــە دەدرێـــت ئـــاوا ســـەر لـــە بینـــەر و میللـــەت 
ـــاڵ  ـــم ســـەیری كامـــە كەن بشـــێوێنن، مـــن بۆخـــۆم نازان
ــان  ــەت گەنجەكانمـ ــەری ئازیزیـــش بەتایبـ ــەم، بینـ بكـ
ناحەقیـــان نییـــە، دەبینـــن ئـــەو هەمـــوو درامـــا توركییـــە 
و بابەتـــی هەمەجـــۆر هەیـــە و بۆشـــیان كـــراوە بـــە 
كـــوردی، هەندێكیـــان هـــەروا دەزانـــن بەرهەمەكـــە 
كوردییـــە و ئەكتەرەكانیـــش هەركـــوردن، بەرهەمـــی 
ـــە  ـــادا و ب ـــە رەت ن ـــە15 ئەلق ـــن خـــۆی ل ئێمـــەش دەبین
دەســـتنوێژەوە دیالـــۆگ دەكـــەن و دایـــك نەوێرێـــت كـــوڕ 
ــە  ــت لـ ــێ دەسـ ــك نەتوانـ ــت و خوشـ ــاوەش بگرێـ ــە بـ لـ
ـــە،  ـــێ عەیب ـــەر ب ـــم بین ـــدات، وەڵا باب ـــرای ب دەســـتی ب

خەتاكـــە لـــە ئێمـــەی هونەرمەندانـــە.
ـــوان هونەرمەندانـــی كوردســـتان و  ـــە نێ ـــد ل * تاچەن

دەرەوەی كوردســـتان بـــۆ ئەنجامدانـــی كاری هونـــەری 
هەماهەنگـــی هەیـــە؟

- هـــەروەك لەپرســـیاری پێشـــوش ئامـــاژەم پێكـــرد، 
زۆر ئەســـتەم و قورســـە بتوانیـــن لەیـــەك تـــەرازوودا 
باســـیان لێـــوە بكەیـــن، یـــەك دنیـــا هـــۆكار هـــەن كـــە 
باســـكردنیان تـــەواو نابێـــت، ئێمـــە زۆر پێویســـتمان 
ئەكادیمـــی  هونەریـــی  دەزگای  دامەزراندنـــی  بـــە 
ــی  ــی نەوەیەكـ ــۆ پێگەیاندنـ ــە، بـ ــناڵ هەیـ و پڕۆفیشـ
ـــەرەوە  ـــی هون ـــف و بێ ـــە ئەل ـــە ل ـــزان ك پێشـــكەوتوو و لێ
لـــە  پێویســـتە  زۆر  هەروەهـــا  بگەیەندرێـــن،  پـــێ 
دەســـت  قوتابخانەكانـــەوە  ســـەرەتایی  قۆناغەكانـــی 
بكرێـــت بـــە وانەیەكـــی دروســـتی هونـــەر و پێگەیاندنـــی 
و  نمایـــش  و  نووســـین  بـــواری  لـــە  نەوەكانمـــان 
وێنەكێشـــان و تـــەواوی بـــوارەكان، ئـــەوكات دەتوانیـــن 

بـــاس لـــە بـــەراوردی نێوانمـــان بكەیـــن.
ــۆن  ــا چـ ــانۆ و درامـ ــە شـ ــدن لـ ــی نوانـ * جیاوازیـ

دەبینیـــت؟
- كـــە لەســـەر تەختـــەی شـــانۆ نوانـــدن دەكەم، هەســـت 
بـــە ســـیروان دەكـــەم، تـــەواوی ئەوانـــەی لەگەڵمـــدا 
ــاكاریانم و  ــش تەماشـ ــاكارن، منیـ ــدن تەماشـ ــە نوانـ لـ
تێكەڵیـــن بـــە یەكتـــر، ئەوكاتانـــەی لەســـەر شـــانۆم 
ـــە  ـــە، ك ـــەت و رووداوەكان ـــم لەگـــەڵ باب هەســـت و ژیان
ــی  ــەڵ ناخـ ــەوا لەگـ ــم، ئـ ــراش دەبـ ــەری كامیـ بەرامبـ
خـــۆم دەدوێـــم و دەڵێـــم ئـــەوە ئامێـــرە و منیـــش نواندنـــی 

و  حیســـاب  ئـــەو  بۆیـــە  دەدەم،  ئەنجـــام  بەرامبـــەر 
كیتابـــەی بـــۆ شـــانۆ دەیكـــەم، بـــۆ كامیـــرا نایكـــەم، 
ــیارێتییەكە  ــانۆ بەرپرسـ ــەی شـ ــەر تەختـ ــە لەسـ چونكـ
ــۆ  ــدن بـ ــەڵام نوانـ ــاوەرم، بـ ــەڵ جەمـ ــرە و لەگـ گەورەتـ
كامیـــرای ئامێـــر زۆر ئاســـانترە، هۆكارەكـــەش تەنیـــا 
لای مـــن وەك ســـیروان بەرپرســـیارێتییەكەیە، هـــی 
شـــانۆ گەڕانـــەوەی تێـــدا نییـــە و هـــی دراماكانیـــش 
بـــە كەیفـــی خۆمـــان هەڵیاندەبژێریـــن، واتـــە درێـــژی 

دەكەیـــن و دەیبڕیـــن بەپێـــی پێویســـت.
* چ پڕۆژەیەكی نوێتان هەیە؟

- دوابەرهەمـــم ئەمســـاڵ لـــە زنجیـــرە ســـێ ئەلقـــەی 
)ســـەرابەكانیش خەونـــن( بـــوو، كـــە كاری هونەرمەنـــد و 
دەرهێنـــەری بـــرا كاك )بەكـــر معـــرووف( بـــوو، پـــڕۆژەی 
ـــەرەكان، ئەگـــەر  ـــرا دەرهێن ـــە ب داهاتووشـــم پەیوەســـتە ب
بەرهەمێكیـــان هەبێـــت، ئـــەوان بەربـــژارم بكـــەن، منیـــش 
دوای خوێندنـــەوەی دەق و رۆڵەكـــەم كـــە خۆمـــی تێـــدا 

ببینمـــەوە، درێغـــی ناكـــەم.
* لـــە كۆتاییـــدا بـــۆ بینـــە ر هونـــەر دۆســـتان چیـــت 

هەیـــە ؟
- دنیایـــەك ســـوپاس بـــۆ ئێـــوەی خۆشەویســـت، 
هەمیشـــە  رۆشـــنبیرانمان  و  هونەرمەنـــد  هیـــوادارم 
ـــوان  ـــە پێشكەشـــكردنی بەرهەمـــی ج ـــن ب ـــد ب دەوڵەمەن
پێشـــكەوتوو، هەمیشـــە ســـەربڵند و ســـەركەوتوو  و 

بتانبینـــم، زۆر زۆر سوپاســـتان دەكـــەم.

پەیامی من لە كاری هونەریدا 
ئەوەیە كە دەنگی ئافرەتی 

كورد بە دنیای دەرەوە بگەینم

چوڤین تاهیر: 

ــەی  ــەو ئەكتەرانـ ــوو لـ ــك بـ ــانۆكار، یەكێـ ــری شـ ــن تاهیـ چۆڤیـ

بـــە فیلمـــی )ئاوابـــوون( بەشـــداریی لـــە خولـــی حەفتەمـــی 

ـــی  ـــرد و رۆڵ ـــۆ ســـینەما ك ـــی دهـــۆك ب فیســـتیڤاڵی نێودەوڵەتی

ئەكتـــەری ســـەرەكیی لـــەو فیلمـــەدا هەبـــوو، بـــەڵام نەیتوانـــی 

ــادە بێـــت. ــتیڤاڵەكەدا ئامـ لـــە فیسـ

لـــەم بـــارەوە چۆڤیـــن تاهیـــر گوتـــی: فیلمـــی )ئاوابـــوون( 

بـــاس لـــە مەینەتییەكانـــی ئەنفـــال لـــە كوردســـتان دەكات و 

یەكێكـــە لـــە فیلمـــە بەشـــدارەبووەكانی فســـتیڤاڵی دهـــۆك 

و چاوەڕێـــم دەكـــرد ئامـــادە بـــم و لـــە نزیكـــەوە چـــاوم بـــە 

هونەرمەنـــدان و میوانەكانـــی فیســـتیڤاڵ بكەوێـــت، بەتایبەتـــی 

ئەوانـــەی لـــە دەرەوەی وڵات هاتبـــوون، جگـــە لـــەوەش رۆڵـــی 

ســـەرەكیم لـــە فیلمەكـــەدا هەبـــوو، بـــەڵام بەداخـــەوە نەمتوانـــی 

ــاكانی  ــە بەپێـــی یاسـ ــم، چونكـ ــادە بـ ــتیڤاڵەكەدا ئامـ ــە فیسـ لـ

دەرهێنـــەر  تەنیـــا  فیلمـــدا  كورتـــە  بەشـــی  لـــە  فیســـتیڤاڵ 

ـــارەی پەیامـــی خـــۆی وەك هونەرمەندێـــك  ئامـــادە دەبێـــت. دەرب

ـــە، دەنگـــی  ـــدا ئەوەی ـــە كاری هونەری ـــن ل ـــێ: »پەیامـــی م دەڵ

ئافرەتـــی كـــورد بگەیەنـــم بـــە دەرەوە و چیتـــر ئافرەتـــی كـــورد 

ــت و دوای  ــگ نەكرێـ ــپ و بێدەنـ ــواردا كـ ــوار دیـ ــاو چـ ــە نـ لـ

گەیاندنـــی دەنـــگ و پەیامیـــان پشـــگیریان بـــۆ بدۆزمـــەوە، 

تارادەیەكـــی زۆریـــش توانیومـــە لـــە رێـــی كارەكەمـــەوە پەیامـــی 

خـــۆم بگەینـــم، جگـــە لەبـــواری شـــانۆ بەشـــێكی دیكـــەی 

ژیانـــی خـــۆم بـــۆ بەشـــی شـــێوەكاری و نوســـینی تێكســـت و 

دەرهێنـــەری بـــۆ كاری شـــانۆ تەرخانكـــردووە.

ماوەیەكە میدیاكانی هیندستان بەگشتی و بۆڵیود بەتایبەتی سەرقاڵی هەواڵەكانی پەیوەندییە سۆزدارییەكانی خانمە 
ئەكتەر تابسی بانۆن و پێشبینی دەكرا خۆشەویستەكەی یەكێك بێت لە ئەكتەرەكان، بەڵام بەم دواییە و لە ناكاو دەركەوت 

كە خۆشەویستەكەی هیچ پەیوەندیی بە هونەر و سینەماوە نییە.
هەرچەندە بۆ ماوەیەكی زۆر كەس باسی لەو چیرۆكی خۆشەویستییە نەدەكرد، بەڵام لە دیمانەیەكیدا بۆ ماڵپەڕی 
Pinkvillaی هونەری، تابســی رایگەیاند كە ماوەیەكی زۆرە پەیوەندیی بەخۆشەویســتی لەگەڵ كەســێك كە هەیە، كە 
لە بواری هونەریدا نییە و دەیەوێ ئەوە رابگەیەنێ كە ژیانی هاوسەرییان پێك نەهێناوە، لە درێژەی دیمانەكەیدا تابسی 

هەروەهــا دەڵــێ: بــەو كەســانە دەڵێــم كە منیان خۆشــدەوێ، یــان ئەو رۆژنامەنووســانەی كە دەیانــەوێ بە هەواڵی 
هونەرمەدان ناوبانگ دەركەن و فرۆشــیان زیاد بێت، من ژیانی هاوســەریم پێك نەهێناوە، بەڵام ئەو كەســەی 

كە بە رێكەوت هاتە نێو ژیانم، هونەرمەند، یان یاریزانێكی ناوداری كریكیێت نییە.
دەربارەی پلانەكانی بۆ هاوسەری داهاتوو گوتی: ئەو كاتە ژیانی هاوسەری پێكدەهێنم 

منداڵم  هاوسەرگیری  ژیانی  لە  دوور  دەمەوێ  دایك،  بە  ببم  بكەم  حەز  كە 
هەبێت، چونكە حەز لە ئاهەنگ و كۆبوونەوەناكەم، 

بێدەنگ  دەمەوێ  زیاتر  بەڵكو 
بم، چونكە ئەم كارە زۆر 

ماندووم دەكات.

ــە  ــە نهێنییـ ــەت بـ ــی تایبـ ــد فایلێكـ ــا چەنـ ــە كالیفۆرنیـ ــكرادا لـ ــی ئاشـ ــە مەزادێكـ لـ
ـــرۆ كـــە  تەندروســـتییەكانی خانمـــە ئەكتـــەری كـــۆچ كـــردووی ئەمریكـــی مارلیـــن مۆن
تایبەتـــن بـــە لایەنـــی جوانـــكاری بـــە بـــڕی 25600 دۆلاری ئەمریكـــی فرۆشـــران.

لـــەو مـــەزادەدا كـــە خانـــەی )گۆلیینـــز( لـــە بیفرلـــی هێلـــز ئەنجامیـــدا، چەنـــد 
كەرەســـتەیەكی تایبەتـــی ژمارەیـــەك ئەســـتێرەی ســـینەمایی و كەســـایەتی دیكـــە خرانـــە 
روو، لەوانـــە ئەلیزابێـــس تایلـــۆر، جۆلـــی ئەنـــدرۆز، گریتـــا گاربـــۆ و شـــازادە دایانـــا.
بەپێـــی ئـــەم فایلانـــە مارلیـــن مۆنـــرۆ لـــە هەرەتـــی تەمەنـــی لاوێتیـــدا نەشـــتەرگەریی 
جوانكاریـــی ئەنجامـــداوە، چونكـــە چەنـــد وێنەیـــەك هەبـــوون كـــە تیشـــكیان تێـــدا بـــوو، 
ـــی  ـــارەی چۆنیەت ـــەی پزیشـــكی دەرب ـــەك وان ـــە دەموچـــاوی مارلیـــن و ژمارەی تایبـــەت ب
ئەنجامدانـــی نەشـــتەرگەریی جوانـــكاری كـــە ئەنجامیـــداوە، هەروەهـــا چەنـــد وێنەیـــەك 

كـــە دەری دەخـــەن لـــە ســـاڵی 1950 نەشـــتەرگەریی بـــۆ لایەكـــی لوتـــی 
ئەنجامـــداوە، كـــە ئـــەو كات تەمەنـــی 24 ســـاڵ بـــووە، هـــەر لـــە بەڵگەكانـــەوە 
ــە دەرەوەی  ــووە لـ ــاڵی 1957 ســـكی هەبـ ــە سـ ــن لـ ــە مارلیـ ــت كـ دەردەكەوێـ
ــەی  ــەك وێنـ ــن و ژمارەیـ ــی مارلیـ ــد كەلوپەلێكـ ــتریش چەنـ ــدان، پێشـ منداڵـ

كـــە لەســـەردەمی جەنگـــی كۆریـــا گیـــراون، بـــە بـــڕی پەنجـــا هـــەزار دۆلار 
فرۆشـــراون.

تابسی: هاوسەرەكەم هونەرمەند نییە

نەخۆشییەكی مارین مۆنرۆ ئاشكرا بوو

